
თარიღი:  2 თებერვალი, ხუთშაბათი;
დრო:  09:00 საათი;
ადგილი:  საქართველოს მთავრობის კანცელარია;
თემა/საკითხი:  პერინატალური სერვისების რეგიონალიზაციის სისტემის ამოქმედება
მთავარი უწყება:  საქარათველოს შრომის, ჯანმრთელობისა და სოციალური დაცვის სამინისტრო;  
ძირითადი გზავნილები: 
· ყველა პერინატალური სერვისის მიმწოდებელი დაწესებულება საქართველოში დაექვემდებარა განსაზღვრული კრიტერიუმებით შეფასებას, რაც მისთვის პერინატალური მოვლის სათანადო დონის მინიჭების საფუძველია. 

· 2018 წლის 1 იანვრისათვის პერინატალური სერვისის მიწოდება განხორციელდება მხოლოდ იმ დაწესებულებების მიერ, რომელთაც გააჩნიათ პერინატალური მოვლის განსაზღვრული დონე და სათანადო სერტიფიკატი.
მიზანი და მნიშვნელობა:  ორსული ქალის სამედიცინო მეთვალყურეობა, მშობიარობისა და მშობიარობისშემდგომი სამედიცინო დახმარების, ასევე, ბავშვთა სიკვდილიანობისა და ავადობის შემცირების სამედიცინო ასპექტების მართვის მიზნით, მიზანშეწონილად ჩაითვალა, პერინატალური სერვისების რეგიონალიზაციის სისტემის ამოქმედება;  
პერინატალური სამსახურებისთვის რეგიონალიზაციის დონის მინიჭება და შესაბამისი  რეფერალის სქემის განხორციელება, პილოტური პროექტის სახით, 2015 წლის მაისიდან დაიწყო იმერეთისა და რაჭა-ლეჩხუმ-ქვემო სვანეთის რეგიონებში, ხოლო 2016 წელს გავრცელდა საქართველოს მასშტაბით (თბილისი, აჭარა, ქვემო ქართლი, შიდა ქართლი, სამეგრელო-ზემო სვანეთი). აღნიშნული პროცესი დასრულდება 2017 წლის ბოლომდე. 
სანებართვო პირობები, ამ ეტაპზე, არ იძლევა სხვადასხვა სერვისის მიმწოდებელი სამედიცინო დაწესებულებების დონეების მიხედვით დიფერენცირების საშუალებას. ამავე დროს, სანებართვო პირობებში ცვლილებების შესახებ გადაწყვეტილებები მიიღება ქვეყანაში მათი მდგომარეობის შესწავლით მიღებული მონაცემების საფუძველზე და, უპირველეს ყოვლისა, ემსახურება სამედიცინო სერვისების ხარისხის სისტემურ გაუმჯობესებას. 
ამასთან, სტაციონარული დაწესებულების სანებართვო პირობებით განსაზღვრული არ არის ახალშობილთა ინტენსიური მოვლის სერვისისადმი (NICU) წაყენებული მოთხოვნები, მაშინ, როცა ხსენებული სერვისის მიწოდება ხასიათდება მნიშვნელოვანი სპეციფიკით. აღნიშნულიდან გამომდინარე,  მართებულად ჩაითვალა, განსაზღვრულიყო ახალშობილთა ინტენსიური მოვლის სერვისის (NICU) მიმწოდებელი დაწესებულებების სანებართვო პირობები.
მოსალოდნელი შედეგი:  ორსული ქალების, დედებისა და ახალშობილებისათვის სათანადო დონის, მაღალი ხარისხის, უსაფრთხო და დროული მოვლის ხელმისაწვდომობის უზრუნველყოფა მშობიარობამდე, მშობიარობის დროს და მშობიარობისშემდგომ პერიოდში.
  მთავარი სპიკერი:  დავით სერგეენკო;
გაშუქება: ცენტრალური მედია;

